
lll. OUTRAS DISPOSICIONS
UNIVERSIDADE DE SANTIAGO DE COMPOSTELA

RESOLUCION do 15 de xufio de 2011 pola que se publica a Normativa de ava-
liacién do rendemento académico dos estudantes e de revision de cualificacions,
aprobada no Consello de Goberno do 15 de xufio de 2011.

A Lei organica 6/2001, do 21 de decembro, atrible a universidade a regulacion dos
procedementos de verificaciéon dos estudos e cofiecementos dos estudantes. Tamén o
artigo 115 dos estatutos da Universidade de Santiago de Compostela (USC), establece
que a Xunta de Goberno elaborara unha normativa para articular os procedementos ex-
traordinarios de avaliacion e a revision de cualificacions. Esta normativa foi acordada pola
Xunta de Goberno do 15 de novembro de 2001, que aprobou a normativa para articular
os procedementos extraordinarios de avaliacién e a revisidon de cualificacions. Na mesma
data aprobouse a Normativa basica para a ordenacién do proceso de ensino/aprendizaxe,
e posteriormente o Consello de Goberno do 22 de xullo de 2009 aprobou a Normativa da
avaliacion do rendemento académico dos estudantes.

Coa entrada en vigor do Real decreto 1791/2010, do 30 de decembro, polo que se apro-
ba o Estatuto do estudante universitario, faise necesario adaptar a normativa existente,
establecendo sistemas de avaliacién acordes co novo paradigma de ensino-aprendizaxe e
regulando un sistema transitorio que favoreza o remate das titulaciéons non adaptadas ao
Espazo Europeo de Educacion Superior ou o transito as novas.

Por todo o anterior, o Consello de Goberno, reunido en sesion ordinaria o 15 de xufo de
2011, aprobou a seguinte

Normativa de avaliacidon do rendemento académico dos estudantes e de revision de
cualificacions.

|. programacion da oferta.
Artigo 1. Programacion docente.

1. Corresponde a USC o establecemento da oferta académica anual. Para estes efec-
tos, o plan docente anual (PDA) determinara o numero de grupos de cada materia, o cua-
drimestre en que se impartira, as areas responsables da imparticion da docencia, etc.

2. As xuntas de centro estableceran os horarios de imparticién das materias, a ser po-
sible antes da elaboracion dos plans de organizacién docente dos departamentos (POD).

3. Os departamentos tefien a obriga de garantir para cada materia unha programacion
docente ou guia docente, que debera especificar:

a) Profesorado encargado da docencia con indicacién, de ser varios, do coordinador
dela.

b) Descritores da materia no plan de estudios.

c) Numero de créditos expositivos, interactivos, de laboratorio, etc.
d) Obxectivos da materia.

e) Programa da parte tedrica e practica.

f) Desenvolvemento do temario (con indicacién, de ser posible, do tempo previsto para
cada tema) especificando a docencia non presencial.

g) Criterios e sistemas de avaliacion (tipo e numero de probas, traballos que se presen-
taran coas posibles datas de entrega, de ser o caso, controis periddicos, etc.).

h) Bibliografia recomendada actualizada.

4. Os departamentos garantiran a coordinacién da programacion e equivalencia forma-
tiva de todos os grupos dunha mesma materia. Conforme o establecido polo calendario
de programacion académica, os departamentos faran chegar aos centros unha copia da
programacion docente de cada materia.

5. O centro, no prazo maximo dun mes, a través da xunta de centro ou da comision con
competencias nesta materia, supervisara que o programa e demais partes da programa-
cion anual de cada materia se adaptan ao plan de estudos vixente, se exercera a necesa-
ria coordinacion de programas e sistemas de avaliacién dentro dun mesmo curso, ciclo e
titulacion.

6. Na programacion do calendario de exames evitarase que un estudante sexa convocado
a probas oficiais de caracter global de distintas materias do mesmo curso nun prazo inferior
a vinte e catro horas. En todo caso, tera dereito a que a realizaciéon das probas oficiais de

caracter global correspondentes non lle coincidan en data e hora dentro do mesmo curso.
Os centros deberan regular o procedemento para garantir o dereito do alumnado a non coin-
cidencia das probas oficiais de materias correspondentes a cursos diferentes en dia e hora.

7. En todo caso, os horarios, as datas de exames e a programacion das materias seran
publicados antes do 30 de maio ou do prazo establecido para o inicio do periodo de matri-
cula do curso académico.

[l. Avaliacion ordinaria.
Artigo 2. Funciéns da avaliacion.

1. A avaliacidon debe servir para asegurar as seguintes funcions: mellorar a docencia,
cumprir as obxectivos educativos previstos e garantir que os alumnos tefian as competen-
cias, coflecementos e habilidades previstas no plan de estudos.

2. Os estudantes debe ser informado con exactitude e coa suficiente antelacion sobre
os criterios e métodos de avaliacion, asi como o tipo e nimero de exames ou actividades
formativas avaliables.

Artigo 3. Criterios de avaliacion.

1. Os criterios de avaliacion deberan ser publicos, coherentes cos obxectivos e metodo-
loxia da materia, e formativos.

2. Os estudantes seran avaliados unicamente de acordo cos criterios que figuren de
forma explicita na programacion da materia ou guia docente que, en xeral, se basearan
nalgunha das seguintes actividades:

a) Participacion nas clases expositivas, interactivas e outras actividades complementarias.
b) Realizacién de practicas, seminarios e traballos de laboratorio.

c) Presentacion de traballos ou informes relacionados co contido da materia.

d) Probas parciais e/ou final.

e) Outras actividades especificas que tameén garantan a avaliacion obxectiva do rende-
mento do estudante.

3. En cada curso académico, as programacions docentes/guias docentes de cada ma-
teria deberan determinar os aspectos que se deberan avaliar, os instrumentos ou proce-
dementos de avaliacion (traballos conxuntos, individuais, exames parciais, finais, etc.) e
os criterios de avaliacién, precisando, de ser posible, a stia correspondente ponderacion
na cualificacion final. Tamén deberan constar expresamente os criterios previstos para a
oportunidade ordinaria do cuadrimestre, e aqueles que se refiren a oportunidade extraor-
dinaria de recuperacién, asi como para os alumnos repetidores, no caso de que existan
diferenzas entres elas. Poderan rectificarse ou corrixirse erros nos criterios de avaliacion,
coa oportuna publicidade (web, taboleiro de anuncios e folla informativa, etc. ) ao inicio
das actividades docentes. As programacioéns/guias docentes, en todo caso, deberan res-
pectar os criterios aprobados na memoria de grao ou do master.

Para a valoracion da asistencia a clase, obervarase o disposto na Normativa de asisten-
cia a clase nas ensinanzas adaptadas ao Espazo Europeo de Educacion Superior (EEES)
(Acordo do Consello de Goberno do 25 de marzo de 2010).

4. A programacion docente ou guia docente dunha materia pode determinar as activida-
des obrigatorias que se realizaran durante o curso (actividades practicas, de laboratorio...),
sen as cales non sera posible a superacion da dita materia. Se as actividades s6 poden
ser desenvolvidas durante o periodo de clase, debera precisarse que a non asistencia im-
pedira a superacion da materia tanto na oportunidade ordinaria do cuadrimestre, como na
oportunidade da recuperacion.

5. A programacion docente/guia docente tamén podera prever a posibilidade de que a
avaliacion positiva de certas actividades (seminarios, practicas de laboratorio, etc.) poida
ser conservada durante un numero determinado de cursos académicos, sempre que exista
conformidade entre os profesores que imparten a materia.

6. Cando a programacion académica dunha materia prevexa a realizacion de probas
obrigatorias distintas da final, deben especificarse as datas aproximadas da sua realizacion
na programacion docente. No caso de que a realizacién destas probas poda afectar o des-
envolvemento normal da actividade académica, sera a direccion do centro a encargada de
coordinar as posibles datas das diferentes materias.

Artigo 4. Publicidade.

1. Os criterios e métodos de avaliacion deberan ser publicados e cofiecidos polos alum-
nos con anterioridade ao inicio do periodo de matricula.

2. Os calendarios de datas, horas e lugares de realizacion das probas oficiais, incluidas
as orais, seran acordados polas xuntas de centro ou 6rgano que deleguen, garantindo a
participaciéon dos estudantes, e atendendo a condicién de que estes o sexan a tempo com-
pleto ou a tempo parcial.

3. As datas de realizacién das probas de avaliacion oficiais non se podera modificar,
salvo naquelas situacidons en que, por forza maior ou imposibilidade sobrevida, resulten
irrealizables nas datas establecidas. Ante estas situacidons excepcionais, os decanos ou
directores dos centros realizaran as consultas oportunas co profesorado e cos estudantes
afectados para propor un novo calendario ou a modificacion puntual do existente.

Artigo 5. Realizacion das probas.

1. No lugar onde se realicen os exames e probas de cada materia deberan estar presen-
tes os profesores responsables da materia, agas casos excepcionais debidamente autori-
zados pola direccién do departamento, que informara o direccion do centro.

2. No caso de alumnado con algunha minusvalidez, facilitaraselles a realizacién das
probas de avaliacién en condicidns acordes coas suas capacidades.

Artigo 6. Procedemento de avaliacion.

1. A avaliacién ordinaria realizaraa o profesorado encargado da materia, de acordo cos
criterios establecidos na programacion académica aprobada polo consello de departamen-
to, ratificada polo érgano colexiado competente do centro e publicada na web da USC.

2. A avaliacién do rendemento académico dos estudantes tendera cara & avaliacion
continua, entendida como ferramenta de corresponsabilidade educativa, e como un ele-
mento do proceso de ensino-aprendizaxe que informa a estudante sobre o seu proceso de
aprendizaxe.

3. Os sistemas de avaliacion deberan ter en conta:

a) O sistema ordinario de avaliacién, que podera estar integrado polas probas parciais e
finais, a avaliacion continua e aqueles instrumentos elixidos polo profesor que consten na
programacion académica.

b) O procedemento de avaliaciéon para a recuperacion, dentro do mesmo curso aca-
démico. No caso de que non se prevexa esta posibilidade por resultar imprescindible a

realizacion de actividades que s6 se poidan desenvolver presencialmente nas clases, la-
boratorios, practicas, etc., debera constar expresamente esta precision.

c) O sistema de avaliacion para alumnos repetidores, naqueles casos en que sexa dife-
rente a avaliacién ordinaria.

Garantirase que os distintos grupos dunha mesma disciplina tefan criterios e sistemas
de avaliaciéon similares e equilibrados en cada unha das convocatorias ou oportunidades,
requirindo un tipo e numero de probas semellantes.

4. Os estudantes que por motivos de asistencia a reuniéns dos érganos colexiados de re-
presentacién universitaria non poidan concorrer as probas de avaliacién programadas, teran
dereito a que lles fixe un dia e hora diferentes para a sua realizacion. Procurarase que estas
reuniéns non coincidan cos periodos de exames oficiais nin cos dias de estudo previos.

5. En calquera momento das probas de avaliacién, o profesorado podera requirir a iden-
tificacion dos estudantes asistentes, que deberan acreditala mediante a exhibicién do seu
carné de estudante, documento nacional de identidade, pasaporte ou, na sua falta, acredi-
tacion suficiente a xuizo do avaliador.

6. Os estudantes teran dereito a que se lles entregue no momento da finalizacion das
probas de avaliacion un xustificante documental da sua realizacion e duracion.

7. Para arealizacién de probas orais, convocaranse cada dia os alumnos que previsible-
mente o profesor poida examinar. Tales exames seran publicos, e polo menos nos casos
€en que sexa a unica proba de avaliacion, ou se trate da proba final oficial, o departamento
nomeara unha comisién de avaliacién que debera estar formada por dous profesores da
materia, excepto no caso de que sexa impartida por mais. Esta comisién farase publico no
momento en que sexa homeada.

Artigo 7. Comunicacion de resultados da avaliacion.

1. Os estudantes tefien dereito a cofiecer os resultados das probas parciais e finais que
realicen, segundo o sistema de avaliacidon previamente establecido, nun prazo razoable
que, salvo casos excepcionais debidamente xustificados ante a direcciéon do centro, sera
inferior a 15 dias naturais desde a data de realizaciéon da proba. Tales resultados deben
cofiecerse con suficiente antelacion, e nunca con menos de tres dias antes da realizacion
dunha nova proba ou convocatoria de recuperacion.

2. A notificacién das cualificacions finais provisorias de cada materia realizarase mediante
a publicacion dunha lista coa cualificacion de cada estudante. Os profesores informaran no
momento da realizacién do exame da data aproximada de publicacion dos resultados. Mentres
non se establezan procedementos informaticos de arquivo desta informacién, unha copia da
lista exposta coas cualificacions e as rectificacions sera depositada na secretaria do centro por
un periodo minimo de cinco anos, e deben enviarse a continuacion ao arquivo historico.

A lista de cualificacidons provisionais a que se refire o punto anterior elaborarase me-
diante a aplicacion informatica de cobertura das actas de cualificacions. Asi mesmo, no
caso de estar operativo un procedemento para enviar aos alumnos informacion sobre as
cualificacions provisionais das materias en que estean matriculados, e a data de revision
de exames a través de teléfonos mobiles, os profesores deberan autorizar a dita comuni-
caciéon no momento de publicar as cualificacions provisionais, mediante as canles técnicas
que se establezan.

Estas cualificacions consideraranse definitivas ao finalizar o prazo de revision de exa-
mes. O alumno podera acceder & sua secretaria virtual para ter comunicacién das cualifi-
caciéns acadadas en cada convocatoria.

3. Os profesores deberan conservar o material escrito, en soporte papel ou electrénico,
das probas de avaliacién ou, de ser o caso, a documentacion correspondente das probas
orais, ata a finalizacion do curso académico seguinte. Nos supostos de impugnacion da
cualificacion deberan conservarse ata que exista resolucion firme.

4. No caso de que desapareza (perda, roubo...) o material dunha proba antes de finali-
zar o prazo de revision, e sen que o alumnado exercerse este dereito, 0 alumno podera so-
licitar a realizacion dunha nova avaliacion. Neste caso o profesor procurara que o alumno
tefia facilidades (flexibilidade nas datas de exame, tipo de exame, etc.) para a realizacion
desta avaliacién especial.

Artigo 8. Revisién de cualificacions.

1. O alumnado tera dereito de acceso aos seus propios exercicios, e o dereito a revision
das cualificaciéns tanto parciais como finais na sua presenza, nas datas e horarios que
para tal efecto se deberan fixar no momento de facer publicos os resultados provisorios.

2. As datas de revision deberan estar comprendidas dentro dos dez dias seguintes & pu-
blicacién dos resultados. O prazo para a revisidon non podera ser inferior a tres dias habiles

contados desde o dia seguinte ao da data de publicacion da lista. Procurarase que estas
revisions se poidan levar a cabo en duas datas opcionais e con horarios alternativos, e que
sexan un instrumento Util para que o estudante poda percibir o seu nivel de cofiecementos e
carencias, tanto se resulta aprobado como suspenso. O director do centro garantira que todo
o alumnado que o desexe poida revisar o exame nas datas establecidas polo profesores.

3. Arevision sera persoal e realizaraa o profesorado encargado da docencia, salvo ca-
S0s excepcionais debidamente autorizados polo director do departamento. Debera adap-
tarse as necesidades especificas dos estudantes con discapacidade, e procederase as
adaptacions metodolodxicas precisas e, de ser o0 caso, ao establecemento de actuaciéns
especificas en funcion das suas necesidades.

4. En todo caso, debera quedar constancia da realizacion da revisién e da data en que
se realizou, mediante sinatura no exame revisado, listas especificas, ou calquera outro
sistema que acredite a realizacién da revision.

5. Os estudantes avaliados por tribunal teran dereito a revision das suas cualificacions
ante el, e conforme o establecido nos puntos precedentes.

Artigo 9. Reclamacién das cualificacions.
I. Reclamacion das cualificacions de grao ou titulaciéns non adaptadas ao EEES.

1. A cualificacidon outorgada polo profesorado encargado da materia ou polo tribunal
nomeado para o efecto, podera ser revisada polos estudantes conforme o disposto polo
artigo 128.2 dos estatutos, no cal se establece que a revisién procedera cando a cualifica-
cion recibida supofia un tratamento arbitrario ou discriminatorio, e de acordo co artigo 30
do Estatuto do estudante.

2. Contra a cualificacién outorgada polo profesorado encargado da materia ou polo tri-
bunal nomeado para o efecto, o alumnado podera interpoier reclamacién motivada dirixida
ao decano ou director do centro a que estea vinculada a titulacién, no prazo de 10 dias ha-
biles desde que se produciu a revision. Para poder exercer este dereito € necesario que o
alumno acudise previamente ao proceso de revision do exame. A presentacion de queixas
ou consultas non paraliza este prazo.

3. Areclamacion sera inadmitida a tramite nos casos de ausencia radical de motivacion
ou cando se presente fora de prazo.

4. A revisién debera levarse a cabo de acordo co seguinte procedemento:

a) O prazo para a presentacion de tales reclamaciéns sera de 10 dias habiles desde que
se realizou a revisién do exame o a proba.

b) A vista da reclamacion, o decano/director do centro decidira sobre a admision a trami-
te da impugnacion presentada. O estudante podera recorrer contra a inadmision a tramite
ante o reitor. A resolucion do reitor esgotara a via administrativa, e contra ela s6 cabera
recurso contencioso-administrativo.

c) Admitida a tramite a reclamacion, o decano/director daralle traslado aos profesores
responsables da materia, que poderan presentar alegacions no prazo de cinco dias habi-
les.

d) O decano/director, vistas as alegacions presentadas polos profesores, nomeara unha
comisién de reclamacions, que sera a encargada de resolver sobre a reclamacion.

e) A comision a que se refire o punto anterior tera a seguinte composicion:

— O decano/director ou o vicedecano/subdirector en quen delegue, que a presidira.
— 3 profesores.

— 1 alumno con voz pero sen voto.

Un dos tres profesores sera de area distinta a aquela responsable da materia. De ser
posible, os outros dous, que seran propostos polo director do departamento, seran da
mesma area que ten encargada a docencia, e un deles impartira a docencia da mesma dis-
ciplina. Os alumnos seran nomeados polo decano entre os que tefian a materia superada.

Non formara(n) parte da dita comision o(s) profesor(es) responsable(s) da cualificacion.

f) A comision revisara o material que serviu de base para a cualificacién do reclamante
e, de ser 0 caso, os exames ou probas dos demais companieiros. Se considera que 0s
exames realizados careceren das garantias minimas necesarias, non existen elementos
suficientes para a avaliacién, ou non se axustan ao sistema de avaliacién recollido na pro-
gramacién académica e publicado na guia docente, podera acordar a realizacidon dunha
nova proba ao reclamante.

g) A comision, unha vez analizada a reclamacioén, podera acordar algunha das seguin-
tes actuacions: ratificar a cualificacion outorgada polo profesor; modificar a cualificacion e
outorgar a que corresponda; ou proceder a realizar unha nova proba nos casos indicados
no paragrafo anterior.

h) A resolucion do decano/director do centro reflectira a proposta da comisién, e non
esgotara a via administrativa. Sera comunicada ao estudante indicando que contra esta
resolucion podera interpofier recurso de alzada ante o reitor no prazo dun mes a partir da
data de recepcién da resolucion.

i) A revision de exames non modifica os prazos ordinarios de entrega das actas.

5. Os exames ou probas conservaranse ata a finalizacion de todos os procesos, incluido
o xudicial, de ser o caso.

6. No caso de ser necesaria unha modificacion en acta da cualificacién, como con-
secuencia do proceso de revisién de exames, a nova cualificacion sera notificada polo
secretario do centro ou polo decano/director a Secretaria Xeral da Universidade para que
se acorde a modificacion da acta, incorporando unha dilixencia administrativa que reflicta
0 acordo.

Il. Reclamacién das cualificaciéns en estudos de master, doutoramento e titulos propios.

1. Contra a cualificacion outorgada polo profesorado encargado da docencia ou polo
tribunal encargado da avaliacion, que procedera conforme o disposto no artigo 128.2 dos
Estatutos desta universidade, e 30 do Estatuto do estudante, o alumnado podera inter-
pofer unha reclamacion debidamente motivada dirixida & comisidn académica no prazo
de 10 dias habiles desde que se produciu a revision. A reclamacion sera inadmitida polo
coordinador nos casos indicados no punto anterior. Contra a inadmision procedera recurso
ante o reitor, que esgotara a via administrativa.

2. Arevision da avaliacion levarase a cabo de acordo co seguinte procedemento:

a) Admitida a tramite a impugnacién, o coordinador da titulacion trasladara a reclama-
cion aos profesores responsables dela para que presenten alegacions nun prazo de cinco
dias habiles.

b) Vistas as alegacions presentadas, a comisién académica analizara a reclamacion e
podera acordar o seu rexeitamento, 0 cambio de nota ou a realizacion de novo exame. Non

formara(n) parte da dita comisién o(s) profesor(es) responsable(s) da cualificacién. A comi-
sion podera solicitar os asesoramentos que considere oportunos antes de tomar a decision.

c) A resoluciéon do coordinador do master reflectira a proposta da comisién e non esgo-
tara a via administrativa. Sera comunicada ao estudante indicando que contra esta reso-
lucion podera interpoier recurso de alzada ante o reitor no prazo dun mes a partir da data
de recepcion da resolucion.

3. No caso de ser necesaria unha modificacion en acta da cualificacion como conse-
cuencia do proceso de revision de exames, a nova cualificacion sera notificada a Secreta-
ria Xeral da Universidade para proceder a modificacion da acta, na cal se incorporara unha
dilixencia administrativa que reflicta o acordo de modificacién.

[ll. Avaliacion extraordinaria.
Artigo 10. Actuacions extraordinarias.

1. A vista dos resultados do rendemento académico de cada convocatoria, a Comision
de Ordenacion Académica e Profesorado (COAP) podera facer unha analise global por
centros e por materias do rendemento académico dos estudantes para, de ser o caso, po-
fier en marcha as medidas que poidan axudar a corrixir as disfuncions ou problemas que
se detecten (axuste do programa, cambio dos métodos de avaliacion, etc.).

2. No caso de que a porcentaxe de alumnos que superan unha disciplina se desvie
significativamente por exceso ou por defecto da media establecida para cada titulacion,
a COAP podera instar a comision de docencia ou de titulacién do centro que solicite aos
profesores responsables da materia xustificacion dos motivos da desviacion.

3. A vista das alegaciéns dos profesores previstas no punto anterior, a COAP, de oficio
o por instancia da comision de docencia ou de titulacion do centro, podera acordar en su-
postos extraordinarios suficientemente xustificados unha analise técnica dos motivos das
desviacions das cualificacions baseada en informes sobre programas, exames, calidade
da docencia, e podera adoptar algunha das seguintes decisions:

a) A revision extraordinaria das cualificacidons outorgadas polos profesores a cargo dou-
tros profesores da mesma area doutras universidades.

b) Someter a consideracion do Consello de Goberno a aprobaciéon dos cambios ou re-
soluciéns que considere oportunos.

Artigo 11. Apoio titorial extraordinario.

1. Auniversidade podera establecer un sistema de apoio titorial extraordinario para axudar aos
estudantes a superar aquelas materias que lles presenten especiais dificultades. Anualmente a
USC establecera o procedemento para acollerse a este sistema extraordinario de avaliacion.

2. Poderan solicitar este apoio os estudantes sempre que se cumpran as seguintes
condicions:

a) Que as materias pendentes de rematar a titulacién non sumen mais de 18 créditos, e deb-
enran ter esgotadas polo menos duas convocatorias en cada unha delas. No caso dos planos de
estudos vellos, non estruturados en créditos, 0 nUmero maximo de materias pendentes sera de tres.
S0 se podera solicitar apoio titorial extraordinario para un maximo de 18 créditos ou tres materias.

b) Que se trate dun estudante cunha soa materia pendente, ainda que non tefia esgota-
da ningunha convocatoria. Neste computo excliense materias como o proxecto fin de grao,
practicas, practicas tuteladas ou o practicum.

3. Os alumnos matriculados en materias sen dereito a docencia tamén poderan acoller-
se ao apoio titorial extraordinario desas materias.

IV. Avaliacion especifica para plans de estudo en proceso de extincion.
Artigo 12. Materias sen docencia.

A avaliacion dos estudantes sen posibilidade de docencia previa (exames de febreiro
dos plans non renovados, convocatoria fin de carreira, etc.) realizaraa o profesor que im-
partiu a materia no curso anterior, ou quen determine o departamento, logo de modifica-
cion do POD. Os criterios de avaliacidon seran os do curso do ultimo curso con docencia
e o0 programa debera axustarse ao realmente impartido nese curso. No caso de materias
sen dereito a docencia (materias de plans de estudo en proceso de extincién) seguiranse
os criterios anteriores e, en ausencia do profesor que impartiu a materia por ultima vez, o
departamento designara o profesor ou profesores responsables da avaliacion.

Artigo 13. Superacién de materias nos plans aprobados consonte o Real decre-
to 1497/1987 e anteriores.

1. Sempre que non se extinga a titulacion e co obxecto de facilitar a conclusion dos
estudios polos plans en procesos de extincion, nos supostos de adaptacion obrigatoria por

estar as materias extinguidas, poderase autorizar a realizacion de ata un maximo de 3 ma-
terias ou 18 créditos consonte un plan de grao para ser imputadas a un plano en proceso
de extincion, sempre que exista equivalencia entre as materias.

2. Superadas as materias, recofieceranse plenos efectos dentro do plan de orixe en que
esta matriculado o alumno e recofeceraselle a cualificacién outorgada. A resolucién reitoral
que autorice esta matricula establecera a correspondencia entre as materias do plan en
extincién e as do plan novo.

Artigo 14. Apoio titorial extraordinario.

O alumnado que tefia materias sen docencia por estar en extincion do plan podera soli-
citar apoio titorial extraordinario consonte o artigo 11.

Artigo 15. Oportunidade de recuperacion.

O Consello de Goberno podera acordar, para as titulaciéns en proceso de extincion, a
posibilidade dunha nova oportunidade de recuperacion para poder superar a materia. Pro-
curarase que esta oportunidade se realice en datas non coincidentes coas xa establecidas
na programacion docente para as convocatorias ordinaria e extraordinaria. A cualificacion
obtida imputarase a ultima convocatoria consumida.

V. Outras disposicions.
Artigo 16. Realizacion fraudulenta de exercicios ou probas.

A realizacion fraudulenta dalgun exercicio ou proba exixida na avaliacion dunha ma-
teria implicara a cualificacion de suspenso na convocatoria correspondente, con in-
dependencia do proceso disciplinario que se poida seguir contra o alumno infractor.
Considerarse fraudulenta, entre outras, a realizacién de traballos plaxiados ou obtidos
de fontes accesibles ao publico sen reelaboracion ou reinterpretacion e sen citas aos
autores e das fontes.

Artigo 17. Propiedade intelectual.

1. Os traballos e demais material de tipo creativo elaborados polos estudantes seranlles
devoltos, se o solicitan, ao finalizar o curso académico seguinte, agas nos casos de recla-
macion, que deberan conservarse ata que exista resolucién firme.

2. A reproducién total ou parcial dos traballos do curso e dos contidos das probas de
avaliacion ou a utilizacion para outra finalidade necesita a autorizacion explicita do autor ou
autores, de acordo coa Lei de propiedade intelectual.

3. A propiedade intelectual do traballos de fin de grao, traballos de fin de master e tese
de doutoramento regularase polas normas propias.

Artigo 18. Efectos da matricula na avaliacion.

1. Os estudantes s6 tefien dereito a seren avaliados nas materias en que se matriculen.
A realizacion de actividades anteriores a data de matriculacion non xera o dereito para o
alumno de repetir as actividades ou proceder a excluilas da avaliacion. Tampouco implica
o dereito a datas de avaliacion distintas das previstas se esta matriculado de materias con
datas de avaliacién coincidentes.

2. Procurarase que non haxa materias de dous cursos consecutivos con calendarios de
avaliacion coincidentes.

3. Cando por resolucion reitoral se autorice a formalizacion dunha matricula extempora-
neamente levara consigo o dereito de avaliacion independentemente do momento en que
esta tena lugar.

Artigo 19. Cambio de grupo.

O Consello de Goberno aprobara unha normativa xeral sobre cambio de grupo. Entre-
mentres, os centros estableceran os criterios tanto para a asignacion como para o cambio
de grupo. Seran criterios preferentes para asignacién ou cambio de grupo a posibilidade
de conciliar a formacién con actividades profesionais, extraacadémicas ou familiares para
os alumnos a tempo parcial e especificamente os dereitos das mulleres vitimas de violen-
cia de xénero. Tamén poderan considerarse as caracteristicas das diferentes materias e o
numero de convocatorias esgotadas polos solicitantes.

Disposicion derrogatoria.

Quedan derrogadas a normativa para articular os procedementos extraordinarios de
avaliacion e a revision de cualificacions (Xunta de Goberno do 15 de novembro de 2001) e
a Normativa basica para a ordenacion do proceso de ensino/aprendizaxe e da avaliacion
do rendemento académico dos estudantes (Xunta de Goberno do 15 de novembro de 2001
e 22 de xullo de 2009), asi como as Normas de xestiébn académica no que se opofian a
este acordo.

Disposicion transitoria primeira.

Os procedementos de revision de cualificacions iniciados con anterioridade tramitaran-
se conforme a normativa anterior.

Disposicion transitoria segunda.

O deber de conservacion de exames e probas aplicarase para todos os exercicios e
probas que se realicen no curso 2010-2011.

Disposicion adicional.

Todas as referencias a alumnos, estudantes ou alumnado enténdense en xenérico sen
identificacion de sexo, polo que abranguen tanto o xénero feminino como o masculino.

Disposicion derradeira.
Este acordo entrara en vigor na data da sua publicacion no DOG.
Santiago de Compostela, 15 de xufio de 2011.

Juan José Casares Long
Reitor da Universidade de Santiago de Compostela

